



















































































































































































barneratuago dagoela. Ondoko
aurreiritzia askok esan du: “Nahiz
eta nik ulertu ez, nire aurrean eus-
karaz egitearekin ez daukat proble-
marik”. Orain dela hogei urte gal-
dera ber-bera eginda emaitzak oso
ezberdinak ziratekeen. Aurreratu
egin dugu, ez dago zalantzarik.

Umeengatiko adostasun maila azpi-
marratuko dugu orduan.
Umeen euskalduntzea aprobetxatu
beharko genuke gurasoekin zeozer
egiteko. Batzuetan nahikoa izan
daiteke pixka bat ikastea etxeko
lanekin laguntzeko, edo umeak
Pirritx eta Porrotx ikustera eroan
eta zeozer ulertzeko. Zeren batzuk
hala diote: “Ez dut EGA nahi, ez
dut sekula lortuko, baina nahi nuke
euskara ulertzea, nire koadrilakoak
euskaldunak dira eta ni nagoenean
beti pasatzen dira gaztelaniara eta
ez dut hori gertatzerik nahi”.
Helburu asko egon daitezke hiz-
kuntzaren ikaskuntzan eta ezin
dugu pentsatu erdaldun denak eus-
kaldunduko ditugunik. Zergatik ez
kontuan hartu konpromiso mailak
egon daitezkeela, eta gaitasun
komunikatibo mailak? Euskararen
irakaskuntza oso araututa dago eus-
kaldun oso bihurtzeko: euskaltegira
zoaz, egiten dituzu perfil guztiak...
baina bestelako askoz ere aukera
gutxiago dago —egon badaude
batzuk: berbalaguna, koadrilate-
gi...— eta gehiago indartu behar dira.

Erdaldunen erdiak baino gehiagok
ondokoak esan dituzte liburuan: “Eus-
kara ez dago jada desagertzeko arris-
kuan”; “Euskararen arazoa denborare-
kin konponduko da haurrek eskolan
ikasten baitute”. “Arrosa koloreko
etorkizuna” deitu diozue horri. Zein
arrisku ditu ikuspegi horrek?

“Ume denek ikasten dutenez”,
“ofiziala denez”, “erakunde publi-

koek babesten dutenez”... Exdaldu-

Esti Amorrortu

Gazteak hurrengo

Erdaldunen euskararekiko
aurreiritziak eta jarrerak liburua
eginda, aurrera begirako hiru
ikerketa ildo antzeman dituzue.
Gazteen lan lerroa oso garrantzi-
tsua da. Euskaldunen ehuneko
altuena gazteen belaunaldietan
dugula, etorkizuna gazte eta
umeengan dago. Oso inportantea
da euren jarrerak aztertzea, eta
denbora ateratzen dugunean egin
nahiko genuke. Liburu honetan ez
daude gazteak, alegia, 14-20 urte
artekoak. Gehienak euskaldunak
eta erdaldunak dira, nahiz eta hiz-
kuntzak neurri berean ez menpe-
ratu. Zelan bizi dute hau dena?
Nik uste gauza askorekin harritu-
ko ginatekeela.

Beste lan ildoa ezkutuko jarre-

rena da. Azterketa kualitatiboan,
mahai-inguruetan, topatu ditugu
politikoki zuzenak ez direlako
esaten ez direnak edo subkon-
tzientean dauden gauzak. Azter-
keta kuantitatiboek arazo hori
dute, alegia, jendeari zer uste
duen galdetzen diozu eta eran-
tzuten du erantzuten duena:
pentsatzen duena, uste duena,
uste duela pentsatzen duena,
politikoki zuzena dena, esan
behar dena edo neska jator
honek [galderak egiten ari zaio-
nak] espero duena.

Hirugarren lan lerroa euskaldu-
nen jarrerak aztertzea litzateke.
Liburuan agertzen dira zenbait
gauza, baina lan hau ez da horre-
tarako egin.

“Jende asko, nahiz eta
euskarak bost axola, prest
dago umeak euskaldundu

daitezen, pixka bat
ikasteko umeei
laguntzeko..."

nek inpresio hoti dute, konponduta
dagoela kontua.

Arrosa koloreko etorkizuna
arinkeria da. Ez dugu nahi erdal-
dunek uste izatea guk pentsatzen
dugula euskararen normalizazioan
dena dagoela arriskuan eta euskara
hiltzeko zorian dagoela, baina uste
dugu arrosa koloreko arinkeria
hoti, erdaldunen artean oso zabal-
dua dagoena, oso arriskutsua dela.
Ez dira kontziente egoera oraindik
ez dagoela konponduta eta horrek
dakarrena da konpromisoa gutxi-
tzea. Hori oso arriskutsua da.

Euskara ikasteko eta erabiltzeko
barruko eta kanpoko motibazioak
aipatu dituzue.

Motibazio instrumental eta integra-
tzaileez gain, barnekoak eta kanpo-
koak hartu ditugu kontuan. Barneko
motibazioarekin egiten duzuna zeuk
gura duzulako egiten duzu. Kanpo-
koa kanpoko faktoreek eragindakoa
da. Esate baterako, seme-alabak D
ereduan eskolaratzeko erabakia har-
tzerakoan pertsona batek daukan
motibazioa izan daiteke: “Nik nahi
dut nire umea euskalduna izatea™,
eta beste batek: “Nire koadrilako
denek ikastola honetara bidaltzen
dituzte umeak”. Hori kanpo moti-
bazioa da. Euskararako benetan era-
ginkorrak barnekoak dira duda
barik, kanpoko presio edo motiba-
zioa galtzen denean ondorioa desa-
ger daiteke.

Euskara ikasteko eta erabiltzeko era-
karmen txikia duten motibazioen

Babeslea: Arabako Foru Aldundia

www.euskaraba.com

2009k0 AZAROAREN 22A arGia « 59

cTERMOMETRORA

EEEEEEEEEmET



c TERMOMETROR »

Esti Amorrortu

“Erdaldun asko ez dira kontziente euskararen egoera oraindik ez dagoela konponduta
eta horrek dakarrena da konpromisoa gutxitzea. Hori oso arriskutsua da”.

artean daude euskal hiztunekiko
errespetua eta inguru hurbilean dau-
den euskaldunekin hitz egin ahal iza-
tea. Ez al da kezkagarria?
Euskalduna izanda harritu egin
zara? Gu euskaldunak gara eta
modu batera ikusten dugu errealita-
tea, eurak elebakarrak dira eta beste
prisma batekin ikusten dituzte gau-
zak. Gu elebidunak gara eta eurekin
beti erabiltzen dugu euren hizkun-
tza. Euretariko askok ez du plantea-
tu ere egiten beste modu batera egin
daitezkeela gauzak.

Honaino iristen dira: berdin zaie eus-
karaz egitea bere aurrean, baina ez
dute planteatzen hizkuntza aldatzea.
Beste autreititzi bat dago: komunika-
zioaren eraginkortasunari begira,
Babelgo dorrea madatikazioa da! Hiz-
kuntza asko daude, hoti oso txarra da.
Nortzuk diote hori? Euskaldunek ez.
Elebidunak ez dauka aurreiritzi hori,
aurreiritzi hori daukana erdalduna da,
beste hizkuntzekiko oso sentsibilitate
handia ez daukana. Hizkuntza bakar
hoti betea izatea espero du.

Ikerketan bi mundu aipatu dituzue,
euskal mundua eta erdal mundua.
Euskal kulturak balio dezake zubi lana
egiteko?

Bi munduko egoeran bizi dira erdal-
dun asko. Batzuek badakite euskara-
ren mundua hor dagoela eta
mesfidantzaz (ETArekin, abertza-
letasunarekin lotuz...) ikusten dute;
beste batzuek hurbildu nahi dute
edo modu onez ikusten dute
—“Badakit euskara ez jakiteagatik
Historiaren zati bat galtzen duda-
la”—; eta beste batzuek ez dakite
dagoenik ere.

Euskal kultura zubi? Bai. Hain
zuzen, euskararen mundutik hurbi-
len daudenek euskal kulturaren bidez

“Itxaron behar badugu
koadrilako denak
euskaldun oso izan arte
sekula ez dugu euskaraz
egingo”

ezagutzen dute. Euskal kulturak egin
dezake eta egiten du zubi lana.

Erdaldunen erdiak baino gehiagok
esan du ez zaiola axola bere aurrean
euskaraz hitz egitea nahiz eta berak
ez ulertu. Euskaldunak iritzi hori inte-
gratuko balu bere usteetan euskara

erabiltzeko eremu aukera asko zabal
liteke ?

Jarrera preskriptibista batzuk albo-
ratu eta hizkuntza batetik bestera
aldatzea baliatu behar genuke. Hiz-
kuntza alternantzia txarto ikusita
dago. Beti pentsatzen da hizkun-
tzen arteko interferentzia txarra
dela. Askotan entzun dugu gazteek
oso txarto hitz egiten dutela, beti
dabiltzala hizkuntza batetik bestera,
euskararen galera baino ez duela
ekarriko horrek. Oso arduratuta
gaude kalitatearen kontuarekin eta
normala da, hizkuntza ez dagoelako
normalizatuta.

Baina guk esan nahi dugu sozio-
linguistikaren aldetik kontuz ibili
behar dugula horrekin eta egoera
horrek ere badaukala zer eman eus-
karari. Pertsona bat nahiz eta eus-
kaldun osoa ez izan, ulertzeko gai
bada, zergatik hitz egingo dugu gaz-
telaniaz? Nik euskaraz eta berak
gaztelaniaz saiatu beharko genuke
edo gauza errazagoak esateko eus-
karaz eta zeozer ez badugu ulertzen
gaztelaniaz eta gero berriro euska-
rara pasatu. Ez diogu eskolan, baina
lagunartean zergatik ez erabili hiz-
kuntza bat baino gehiago?

Alternantzia erabiltzen ez bada auke-
ra bakarra da: gaztelania. Ez baitaki
besteak hitz egiteko adina.

Itxaron behar badugu koadrilako
denak euskaldun oso izan arte seku-
la ez dugu euskaraz egingo. Hizkun-
tza aniztasuna aspaldikoa den
herrietan, ez Mendebaldeko herrie-
tan, baina Kamerun edo Indian
esate baterako, jendeak zazpi hiz-
kuntza dakizki eta denak erabiltzen
ditu, zurekin bat eta bestearekin
bestea, gero zurekin bat eta bestea...
eta ez dago inongo arazorik. Komu-
nikazioaren eraginkortasuna ber-
matzen da.

Katalanek asko egiten omen dute.
Aspaldi saiatu ziren elebitasun pasi-
boarekin katalanak. Egia da katala-
naren eta gaztelaniaren arteko dis-
tantzia linguistikoa oso txikia dela
eta horrek asko errazten du. Euska-
raz zailagoa da distantzia oso urru-
na delako. Baina egoera batzuetan
saiatu gaitezke. M

Bero-beroan

Jon Sarasua
euskaltasunaz
BEUSKALTASUNAREN norabideag,
oldozpen batzuk. 1zenburu hori har-
tuta ordubetetik gorako hitzaldia
eskaini zuen Jon Sarasuak Elgoiba-
rren Gotzon Garateren omenez
antolatutako hitzaldi zikloan.
Hitzaldi osoa ikusteko moduan
dago vimeo.com webgunean.

Amaia Nerekan
Hamaika Bilbo-ko
zuzendari

NEREKAN irailean hasi zen Hamai-

ONINTZA IRURETA

zuzendari lanetan hasi da. Denbo-
raldiko berrikuntzak ondokoak
izango dira: Athletic-i buruzko
mahai-ingurua, dokumental saioa
eta filmen jatorrizko bertsioak.

“Hi!”, hika ikasteko
metodoa

JON URRUXULEGIK idatzi du liburua.
Txertoa argitaletxeak plazaratu duen
lanak honako atalak ditu: historia,
gramatika, aditz-taulak, aditz trinko-
ak, ariketarako testuak, ariketen
zuzenketak, lexikoa eta bibliografia.

Larreko Saria

ka Bilbo euskarazko tokiko tele-
bistan lan taldea ezagutu eta fun-
tzionamendua aztertzen. Orain

aitzindariei

Honelako albisteak egunero itakurtzeko, jaso hati@ DOAN e-postaz:
www.argia.com/harpidetza_haria.php

Beste harresiak

Berlingo Harresiaren birrinketa, orain hogei urte, protagonista izan da
aurreko astean mundu osoko hedabideetan. Batzuek eta besteek, hipo-
kresia gutxi gehiagorekin, Berlingo “lotsaren harresia” desagertzea
ospatu dute. Han, birrindutako harresiaren ondoan, Europako politikari
garrantzitsuenak agertu dira. “Askatasunaren garaipena” aldarrikatu
dute, komunismoa eta sozialismoa, bere horretan, diktaduraren eta tota-
litarismoaren sinonimo izango balira bezala. Eta ahaztu egin dute, kapi-
talismo basatiaren kudeatzaile direnek, harresi mingarriago eta basatia-
goak sortu dituztela eta sortzen ari direla mundu osoan barrena. Ez gara
ari soilik gaur egun munduan existitzen diren harresi politikoez:
Zisjordanian palestinarren kontrakoa; AEB eta Mexikoren mugan immi-
granteen kontrakoa; Mendebaldeko Saharan Fronte Polisarioaren kontra-
koa; bi Koreen artekoa; Ziprekoa; gertuago, Espainiako Estatuan, Ceuta
eta Melilla banatzen dituen hesia Marokotik datozenen kontrakoa; Euskal
Herrian ere, “politikari demokratek” kudeaturik, bada inposaturiko beste
harresi bat gure Herria banatzen duena...

Diskriminazioaren harresiez ere ari gara: lanagatik, arrazagatik, erlijio-
agatik, elbarritasunagatik, orientazio sexualagatik... Europako 30 estatu-
tan egindako inkesta batek dio herritarren %17ak baieztatu duela noiz-
bait arestian aipaturiko diskriminazio horietako baten jomuga izan dela.
Espainiako Estatuaren kasuan, galdekatutakoen %70 beldur da krisi eko-
nomikoak ez ote duen lan merkatuan diskriminazioa handituko. Eurostat-
en arabera, bederatzi hilabetean behin-behineko 1,7 milioi lanpostu
galdu dira Europan. Harresi moderno horiek sortu ditu kapitalismoak, eta
horien kudeatzaile politikoak garaipentsu eta hipokrita agertu dira orain,
Berlingo Harresi birrinduaren ondoan.

' - Junse Masi Arr@i

EUSKALERRIA IRRATIAK euskaraz-

ko irratigintzan Nafarroan aitzin-
dari izan zirenei emango die Larre-
ko Saria. Esteban Irigoien apaizak
1963-68 artean Arantzan bultzatu
zuen irratia eta Berueten gauza
bera egin zuen Jose Manuel Lasarte
apaizak. Bigarrenarentzako saria
haren kolaboratzaileek jasoko dute,
hilda baitago Lasarte. Sari banaketa
azaroaren 25ean izango da.

Benito Fizek Karrajuan
(http://karrajua.org) esanak:
“Gaur egungo komunikabideak (ez
hedabideak soilik) azalera ekartzen
ari dira hizkuntza jakitearen kon-
tzeptu ‘klasiko’ horren herrenak
nonbait. Beharbada, Serrak dioen
modura, honetara hurreratu behar-
ko dugu gero eta gehiago: ‘Sap llen-
gua, en cert Sentit: sap satisfer les seves
necessitats lingiistigues’ (Hizkuntza
daki, nolabait behar izan linguisti-
koak asetzen daki).

Zaila egingo zaigu gurean hala-
koei neurria hartzea. Hizkuntzari
eman ohi diogun balio sinbolikoaz
gainera, elebitasun-diglosiko batean
hizkuntz-beharrak asetzeko estrate-
gia instrumental ohikoa beste hiz-
kuntza batera igarotzea denean,
baina era berean, horrek akaso
esan nahi digu euskarari balio
komunikatibo eta instrumentala
eman behar zaiola, ‘tranpa’ horiek
tranpa izatetik zerbait lortzeko
estrategia bihurtu daitezen denon
pertzepzioan, ez hizkuntza ez jaki-
tearen seinale lotsagarriak”.

Adorez 11 hiztegiaren egileetako
Patxi Uribarrenek Berrian esanak:
“Paperezko hiztegick zein muga
dituzten aztertu beharko dugu
hemendik aurrera, eta paperaren
etorkizuna zein izango den.
Interneteko hiztegietan berba
gehiago gehi daitezke; hor ez dago
mugarik, eta, segur aski, ikerketak
maizago egitea sustatuko du”.

LARRUNeko zenbaki honetan airera-
tzen dituenak ez dira ohikoan iraku-
rri, entzun edo ikus daitezkeeneta-
koak. Egia esan, ez da euskal
gatazkaren bitartekaritza lanei
buruzko halako kontakizun zabala-
ren testigantza zuzenik. Testigan-
tza pertsonal horrek du balioa.
Hor da idazkiaren indarra.

Herritarrak sarri galdetzen dio
bere buruari, ea nola demontre
gauzatzen diren berez legez kanpo-
koak edo legearen amildegian diren
bitartekaritza kontu hauok. Bitarte-
kariak ere, kasu honetan bederen,
argi azaltzen du bere segurtasun eza
eta beldurra. Douglassek horiek guz-
tiak luzatzen dizkigu. Ez da lerro
horietan berri politikorik, aipatzen
direnak azaleratutakoak eta, beraz,
ezagunak dira.

Testigantzari bere iritzia eta anali-
sia ere gehitzen dizkio sarri, orriok
balore erantsiz betez. Nafarroako
gaiak blokeoan izandako garrantzia
azaleratzen du ostera; edota aldee-
tako barne desadostasunek proze-
suaren porrotean izandako garran-
tzia, Batasuna orain eztabaidatzen
ari den barne agirian ere aitortzen
den moduan.

Halako ugari bila daitezke antro-

William A. Douglas AEBetako Renoko
Unibertsitateko antropologo ezaguna da.

pologo amerikarrak bere biografiara-
ko atondutako pasarte honetan,
baina edozeren gainetik gatazkaren
izaera da erabat argi uzten duena:
gatazka politikoa da eta txukun kon-
ponduko bada hori elkarrizketa eta
negoziazioaren bidez izango da.

auziko
epaia ezagutu ondoren, orain ikusi
beharko da Jose Diego Yllanesek zer
zigor jasotzen duen homizidio deli-
tuagatik. Lerrootako hausnarketak,
ordea, zigor zehatz berau baino,
zigorrak eta testuinguruak jorratu
gura ditu bere motzean. Ez dakit tek-
nikoki zein neurritan baldintzatuko
duen mediatizazioak epaiketaren
emaitzan, baina epaileak lehen une-
tik genero biolentzia kasuetatik era-
bat baztertzeak epaia bete-betean

" nik berdin erabaki zitekeen aurka-

4 ziren. Bihotzak, buruak, legediak,

baldintzatzen du. Eta epaiketan
ikusi eta entzundakoekin, segurue-

koa ere.

Ez dakit 7 urteko espetxe zigo-
rra (Jose Diego Yllanesen defen-
tsaren eskaria), 17koa (fiskaltza)
edo 20 ingurukoa (akusazioa parti-
kularrak) eskatu eta finkatu behar

konparaketak... diote zazpi gutxi
direla. Bizitza osorako espetxe
zigorra edo heriotz zigor zaleentzat
17 eta 20 ere gutxi izango dira.
Pertsona 20 urtez preso izateak,
honegatik edo hargatik, zigor soila-
ren ikuspegitik bakarrik izan dezake
zentzua. Ertz ugarikoa da gaia eta
buelta asko eman beharrekoa, baina
pertsonaren duintasunari begira,
mendekua eta zigorra ez litzaizkioke
bergizarteratzeari gailendu behar.
Eta Iruneko kontuez ari garela,
konparazioak saihestezinak dira.
Yllanesentzat bere defentsak 7 urte-
ko espetxe zigorra eskatzen du, Gaz-
tetxeko 12rentzat fiskalak bi urte eta
erdiko espetxe zigorra Iruiieko Labri-
teko Aldapan errepidea besoz eta
bidoiez oztopatzeagatik. Eta zenbat
euskal gazte zigortu izan dituzte
zazpi urtetik gora zabor edukiontziak
edo kutxazain bat erretzeagatik?

TO Lbifor zorionak
/6;?WZ77

PELLO ZUBIRIA

Sowetoko
‘Robin Hood’ beltz
argi-lapurrak

Mundutarren erdiak aspalditik nozitzen du energiaren
krisia. Petrolioa edo argindarra eskuratzeko zailtasunak ez
dauzkate urrutiko parajeetako biztanleek soilik, hiri
modernoetako auzo askotan eguneroko ogia da energiarik
eza. Soweton bezala, ahal den eran moldatu behar.

Johannesburgeko /ndymediak dauka
argazki hau sarean ipinita. Eskom
argindarraren kontrako manifestazioan ari
dira jendeak Sowetoko auzune batean,
poliziak —foto honetan ez dager baina
Indymediako irudi sailean bai— hurbil
dituztela. Lehen planoko emakumeak
tresna berezia erakusten digu: konpainiak
Sowetoko pobre jendeari argindarra
konektatzen dienean aurrez ordaindutako
txartelez dabilen kontagailua ezartzen die.
Sakeleko telefpnoetako pre-pago sistema,
elektrizitatearentzako egokituta. Energiaren
krisiaren ondorioak aspalditik nozitzen dira
munduko leku askotan, klimaren
aldaketarenak adina edo gehiago. Energia
garestitzeak itotzen ditu milioika familia,
batez ere munduaren Hegoaldean baina
baita herrialde aberatsetan ere

EEEEEEEENEEEEe

ELEKTRIZITATEA ‘PIRATEATZEA’
mundu osoan da ohikoa, eta herrial-
de txiroetan aski orokortua. Ez da
hain usu ikusten, ordea, korporazio
handiari energia ostu eta jende
behartsuari berreskuratzen dion
pirata elkarte militantea.

Soweton dago bat, Hego Afrikako
hiri famatuan, hango Maile>Gunar-
dian egunkariak ikusi ditu bere
kideak lanean eta elkarrizketatu ere
bai. Levy Nhlapo argiketari gaztea-
rekin ibili da Karabo Keepile kaze-
taria Sowetoko Diepkloof auzoan,
“konponketa lanetan”. Etxe txiki
batera hurbildu dira, Nhlapok ireki
du argindarraren kontagailua dau-
kan kutxa plastikozkoa, etenda dau-
den harien arteko “zubia” egin,
txinparta ale batzuk atera dira eta
kito: etxekoek badaukate berriro
elektrizitatea.

Nhlapo Soweto Electriticy Crisis
Comittee (SECC) elkartean ari da
bolondres. Militante talde honek
eskua luzatzen die fakturak ordain-
du ez izanagatik argindarra edo ura
moztu dieten herritar txiroei. Kor-
porazioek piratatzat dauzkatela?
Beren ustez teknikari konprometi-
tuak dira.

Bitxia da SECCk bulego irekia
izatea, egun argitan diharduten sei-
nale. Gela txiki bat baino ez omen
da, mahaia, bi aulki eta fotokopia-
gailua, baina Sowetoko erdigunean

dago. Thabo Molefe bozeramaileak
nahi adina informazio eskaini dio
kazetariari. “Ez da egunik elektrizi-
tatea eten dioten dozena bat herri-
tar baino gutxiagok deitzen digunik.
Bulego hau zabalik izateak erakus-
ten du zenbateraino den beharrez-
koa gure lana”.

Orain artean SECCko kide bakar
bat ez dute auziperatu agintariek.
Areago, tarteka elkarrizketan eta
negoziatzen aritzen dira elkartea eta
Sowetoko argindarra kontrolatzen
duen Eskom enpresako buruzagiak.
Bitxikeria bat gehiago eransteko,
elkarteak mini-bulegoa dauka Esko-
men autrez autre, apartheidaren
kontrako borrokalari famatua izan-
dako Chtis Hani-ren izena daraman
karrikan.

SECC bete bazkideek finantza-
tzen dute hein batean eta gainera
baditu kanpoko laguntzak, Johan-
nesburg-eko Rosa Lusxemburg Foun-
dation-en eta War on Want (Gabezia-
ri Gerra) Gobernuz Kanpoko
Erakunde ingelesarenak.

Eskom argindar konpainiaren
bozeramaileek bestelako kontuak
aipatzen dituzte. Hego Afrika osoan
urtean 2.800 milioi rand (250 milioi
euro) galtzen omen dute pagatu
gabeko fakturengatik. Erdia baino
gehiago, 1.800 milioi rand, Soweton
geratzen dira zorretan. Hego Afri-
kan kontsumitutako argindarraren

%10 legez kontra hartzen omen da.
Eta arriskutsua omen da, edonor hil
dezakeelako oker egindako konexio
batek. Eskomek herritarren on
beharrez berriro eteten ditu.

SECCkoek erantzuten dute haien
txispas borondatezkoek ondo egiten
dituztela tranpak, inor ez dela inoiz
hil edo zauritu horrelakoetan.
SECCk ez duela nahi hau besterik:
ANC alderdiak 2000. urtean agindu
zuena egia bihurtzea, argindarra
denentzako dohainik izatea alegia.

ANCren promesak, ordea, bazuen
azpian letra txikerragorik eta legeak
etxe bakoitzari debalde bermatzen
dizkio lehenbiziko 50 kilowattak,
doi-doi telebista txikia, irratia eta
plantxa berotzeko lain. Eta gainera-
ko argindar guztiak igoera handia
jasan du geroztik.

llunpeak pizten mamuak

Datozen hiru urteetarako Eskomek
proposatu du tarifak %45 garesti-
tzea. Honek are familia gehiago
kondenatuko ditu ilunpera. Familiaz
gain, ordea, udalak, ikastetxeak eta
ekipamendu publiko asko aurkituko
dira ezinean.

Egoera oso zailean daude auzo
txiroetako ikastetxeak. Diru sarre-
ren zati bat ikasleen familietatik
datorkie, eta eskola askotan ikasleen
erdia baino gehiago da pagatu ezin
duena. SECCko Levy Nhlapok



kazetariari aitortu dio berari egokitu
zaiola argindarraren konexioa puen-
fealera joatea pagatu ezinean zebil-
tzan komertzio txikietara, parrokie-
tara, haurtzaindegietara, mediku
baten kontsultara...

Hala ere, familien etxebizitzak
kolpatu ditu batik bat energiaren
garestitzeak. Ulertzeko adina inge-
les dakienari on egingo lioke
Maild>Guardianeko bi kronika txiki
irakurtzeak. Batean erdi mailako
emakume batek, Yolandi Groene-
wald-ek, kontatzen du nola ari diren
familia asko energia kontsumoa
kontrolatzen. “Kiloak galdu
nahian” izenburupean, hitzekin
jolas polita egiten du: ez da uda
ondoren jendea argaldu nahian ari
dela, baizik eta kilowattak nola

aurreratuko saiatzen. Euskarazko
prentsan intentzio oneko kazeta-
riok idazten ditugunak bezalako
gomendio askoren inguruan ari da
Groenewald. Bainua kontrolatu,
argindarraren ordez gasa erabili,
ontzi-garbigailua buruz usatu, kon-
tsumo urriko bonbillak ipini...

Kontrastea egiteko, Karabo Kee-
pile kazetaria Mavis Sebola emaku-
me gaztearen etxean egon da, argin-
darrik gabe nola bizi daitekeen
ezagutzen. Tituluak dio: “Kanta-
tzeak uxatzen du iluntasuna”. 37
urteko ama da Mavis, Mathapelo
(15) eta Shoni (8) alabekin bizi
dena.

Gela bakarreko etxola zinkazko
eta zurezkoan bizi dira. Baimenik
gabe eraikia denez, argindarrik ez.

ZINKUNEG
OPTIKA

Egunez egun zure konfiantza geureganatzen dugu,
produktu berriak eta zerbitzu berriak etengabe bilatuz.

Hernani, 23 - 20004 Donostia - T. 943 420 624 - zinkunegi@euskalnet.net

Garantia.

Detretxoa balute ere berdintsu, ezin-
go lukete-eta ordaindu. Entxuferik
ez da. Sakeleko telefonoa karrikako
denda batean kargatzen dute, paga-
tuta noski, beste askorekin batera
ilaran luze itxaronda.

Kozinatzeko tresna parafinaz
dabil. Hozkailurik ez da; haragia
edo arraina erostekotan, egunean
bertan jatekoa edo potoan. Kanpo-
an ilundu orduko, etxeko argi izpi
bakarra kandelarena da. Ilundu
bezain fite denak ohera. “Aspertzen
bagara, batzuetan elizako kantuak
abesten ditugu”

Mathapelo neskatxa zaharrenak
etxeko lanak nekez egin ditzake ber-
tan: besteak baino goizago doa
eskolara, hango lanparak aprobe-
txatzera. Mahairik ez da, ez ikasteko
eta ez jateko. Mathapelo goizeko
05:30etan jaikitzen da, karrikako
iturritik ura ekartzera. Ohe gainean
ahizpa txikia garbituko du, zinkaz-
ko kankartan, ondoren uniformea
jantzita pertxent eskolaratzeko.

Shoni ttikiak telebista maite du,
batez ere Generations saila eta filmak.
Auzokoena ikusten du ataritik.
“Baina ez ditugu bizilagunak gogai-
tu nahi eta kanpotik erreparatzen
diogu”. Elizara joatea da iluntasu-
nari ihes egiteko beste modu bat.
“Maite dut eliza —dio Mavisek— han
bestelako gauzez pentsa baiteza-
ket”. Familiarekin egin bideoak
zitrara eragiten du Mail&>Guardia-
nen webgunean.

Erreportajean Levy Nhlapo elek-
trikari kortsarioak diotsu: “Jesus
berriro itzuli arte segiko dugu. Ez
gara besoak tolestaturik egongo
hura noiz etortiko zain”. M

Kabittu ezinik!

z gu, jendea aretoetan baizik eta
batzuk hori ikusita ere, aretoak
bezala: gainezka, kezka...

Zerbait esan nahi du Zarautzen,
Bergaran... jendetza sartu ezinik
geratzeak eta astelehenaz geroztik Tolo-
sarako sarrerarik Interneten ezin erosiak
eta Hendaiako aretoa lepo beteko dela
ziurtatzeak. Finalerako zortzi milatik
gora sarrera salduta... batzuk horrekin
kabittu ezinda omen: espektakulu bihur-
tu omen, masen nahas-masa nagusi
omen, jende eta diru pilaketa helburu
omen... Amen! Plazako jardun ia egune-
rokoa ahaztu segituan ala? Hor ere ari-
tzen gara eta aritu gara azken lau urteo-
tan ere? Jendea ongi ibili da nahiz eta
epaiaren eta puntuen eta sailkapenen
morbotik ez izan; saio arrunt eta betiko-
ak izanik ere, zaleak bisitatu gaitu eta
gaitu, gaineral

Diruarena, Aizpurutxu-
ko harena: “Zemuz goi
hotitan? Ba, ondo. Dirukin
gaizkil” eta besteak “iflo,

DANIT BLANCO

Esker mila eta besarkada bana iradokizun eta

Utrteetako, eta baita azken lau urteota-
ko auzolanak ere, girotu eta kohesionatu
duen eremu euskaldun hau, izan bedi,
hala nahi duen euskaltzaleak bere denda-
ren eskaparatetzat hartzeko bezain era-
kargarri nola bertso mailagatik hala
mezuaren interesagatik ere.

Lagun batek zioen “azken bolada
honetan asko entzuten ari gaituk txapel-
ketaren alde negatiboen kontua: gehiegiz-
ko lehia, gehiegizko dimentsioa, eragin
mediatikoa...”. Beste batek eskutitza ida-
tzi digu, benetan goxo tratatu gaituelarik
(milesker) eta dio “bertso saioak egiten
diren aretoetan debekatuta dago erretzea
eta hala ez balitz ere, jendaurrean erretzea
bertso eskoletan dabiltzan gaztetxo, gazte
eta gurasoentzat ere, zer irudi da hori?
Legea betetzea eskatzen hasi behar ote?
Hain mezu borobilak erditzeko gai dire-
nek nola joka dezakete
horrela publikoan...”.
Esker mila eta besarkada
bana iradokizun eta
gomendioz estali gaituzue-

gu dirukin ibiltzen gattuk

gomendioz estali gaituzuenoi. Benetan. Hemen

noi. Benetan. Hemen beza-

ondo!”. Ba diruagatik
balitz, gu ere krisian hor-

bezalaxe gure eztabaida foroetako gai zerrendetan

laxe gure eztabaida foroe-
tako gai zerrendetan jasota

tzak estutuz proiektuei

jasota gorclelzo ditugu garaia iritsi arte horiek

gordeko ditugu garaia iritsi

eusteko; hezkuntzan hartu-
tako konpromisoei eran-

denak eta, orcluan, jorratulzo clitugu ahuleziak eta

atte heriek denak eta,
orduan, jorratuko ditugu

tzuteko; ikertu nahi genu-

indarguneale, hun'engo ekintza l)orobilago

ahuleziak eta indarguneak,

keena ikertzeko; lana
baldintza duinagoetan lan-

burutzen saiatzeko eta lortzeko. Baina

hurrengo ekintza borobila-
go burutzen saiatzeko eta

kide gehiagoren artean...
Garai bateko amonak adina
letania ilaran!

Ordea, presoak dituzten
senideek eta senide preso-
tuek nahiz presatuek; herri
mugimenduetan dabiltzanek; krisiak
irria eguzki ondoko izotz bihurtu diete-
nek; hau dela edo hura celaa euskara
gainbeheran somatu—sumatu dutenek...
Inguruko jende askok esan digu, bertsoa
elkargune, ondo pasatzeko leku, leku
atsegina dela eta momentu honetan bizi
izaten ari diren egonezin, inpotentzia
eta abarrak arintzeko bada ere, bertsoa
dutela lasaigune, elkargune, goza eta
goxagune... Eta egundoko ilusioa egin
- digute hitzok.

orain... hanka sartzeko garaia da!

lortzeko. Baina orain...
hanka sartzeko garaia dal

Geuk antolatu, burutu
eta gozatu behar ditugu
ekitaldiok baina, premia
larria dugu genero ezberdi-
nen arteko loturak oinarritik eraikitzen
hasteko: herrietan bertso eskolen sareak
sortuz, antzerki-kantu-musika-dantza tal-
deenak... Eta horrek eman behar digu
indarra eta erakarmena euskeraz bizi
denak elika gaitzan eta besteek jakin-min
positiboz hurbiltzeko motibo. Ez badugu
sare hori hedatzen zail daukagu aurrera
egiten. Administrazioaren interesen eta
ideologien menpe edo saihetseko kultur
eskaintza indartsuen kontrako eztarrian
esnatuko gara. M

EROSKI 40 urte zurekin

vrte

Aurten, EROSKIn gure urteurrena ospatzen dugu. 40 urte daramatzagu zurekin, produktuak
eta zerbitzuak zuri eskainiz, horien atzean milaka lagun ari gara lanean zure aurrezkiaren
eta ongizatearen aldeko konpromisoa hartuta. EROSKI, 40 urte zurekin.

& EROSKI |
902 540 340
40, zurekin




